ԱՄՓՈՓԱԹԵՐԹ  
«ՀՀ ԿԱՌԱՎԱՐՈՒԹՅԱՆ ԵՎ ՌԴ ԿԱՌԱՎԱՐՈՒԹՅԱՆ ՄԻՋԵՎ «ՀԱՅՌՈՒՍԳԱԶԱՐԴ» ՓԲԸ-Ի ԲԱԺՆԵՏՈՄՍԵՐԻ ԱՌՈՒՎԱՃԱՌՔԻ ԵՎ ՀԵՏԱԳԱ ԳՈՐԾՈՒՆԵՈՒԹՅԱՆ ՊԱՅՄԱՆՆԵՐԻ ՄԱՍԻՆ 2013 ԹՎԱԿԱՆԻ ԴԵԿՏԵՄԲԵՐԻ 2-Ի ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԵԶՐԱԿԱՑՈՒԹՅՈՒՆՆԵՐԻ ՄԱՍԻՆ
 
	1. ՀՀ արդարադատության նախարարություն
	16.11.2022թ.

	
	№  01/14.2/50847-2022

	Արձանագրությունը չի պարունակում ՀՀ օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում են, որ Արձանագրությունում վավերացման ենթակա դարձնող դրույթներ առկա չեն:

	Ընդունվել է ի գիտություն։


	2. ՀՀ արտաքին գործերի նախարարություն
	15.09.2022թ.

	
	№ 1111/41254-22

	Հայ-ռուսական դաշնակցային հարաբերությունները կայուն զարգանում են տարբեր ոլորտներում, այդ թվում՝ էներգետիկ։ 
 «Հայաստանի Հանրապետության Կառավարության և Ռուսաստանի Դաշնության Կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին» համաձայնագիրը ստորագրվել է 2013 թվականի դեկտեմբերի 2-ին և Հայաստանի Հանրապետության Ազգային ժողովի կողմից վավերացվել է 2013թ. դեկտեմբերի 23-ին:
2013թ. դեկտեմբերի 2-ին ստորագրված «Հայաստանի Հանրապետության Կառավարության և Ռուսաստանի Դաշնության Կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին» համաձայնագրում կատարվել է թվով 6 փոփոխություն:
2022թ. հուլիսի 18-ին ստորագրված «Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի համաձայնագրում փոփոխություններ կատարելու մասին» արձանագրության նպատակն է կատարել փոփոխություններ Համաձայնագրի մի շարք հոդվածներում և Հավելվածում:
 Արձանագրության վավերացումը կամ հաստատումը միտված է փոխշահավետության սկզբունքի հիման վրա՝ կողմերի միջև քննարկվող ոլորտում երկարատև ու արդյունավետ տնտեսական կապերի հետագա զարգացմանը:
Հաշվի առնելով վերոգրյալը 2022թ. հուլիսի 18-ին ստորագրված «Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին» 2013 թվականի դեկտեմբերի 2-ի համաձայնագրում փոփոխություններ կատարելու մասին» արձանագրության հաստատումը կամ վավերացումը Հայաստանի Հանրապետության վարած արտաքին քաղաքականության առումով նպատակահարմար է։

	Ընդունվել է ի գիտություն։


	3. Պետական գույքի կառավարման կոմիտե
	19.09.2022թ.

	
	№  01/12.1/6347-2022

	Հայտնում են, որ 2022 թվականի հուլիսի 18-ին ստորագրված «Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի Համաձայնագրում փոփոխություններ կատարելու մասին» արձանագրությամբ «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն։


	4. ՀՀ ֆինանսների նախարարություն
	17.11.2022թ.

	
	№   01/5-1/20100-2022

	Հաշվի առնելով ՀՀ տարածքային կառավարման և ենթակառուցվածքների նախարարության գրությամբ ներկայացված փաստարկները, մասնավորապես այն, որ «Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի Համաձայնագրում փոփոխություններ կատարելու մասին» արձանագրությամբ (այսուհետ՝ Արձանագրություն) վերահաստատվում է Երևանի ՋԷԿ ՓԲԸ-ի պարտքը Գազպրոմ Արմենիա ՓԲԸ-ին ու Տրանսգազ ՓԲԸ-ին,  և նշվում է այդ պարտքի մարման պարբերականությունը, և նոր պարտավորություններ չեն առաջանում, ինչպես նաև այն, որ Արձանագրությամբ սահմանված տարեկան 34,79 մլն ԱՄՆ դոլար գումարը ներառված է Հանրային ծառայությունները կարգավորող հանձնաժողովի որոշմամբ հաստատած Հրազդան ՋԷԿ-ի հինգերորդ էներգաբլոկի սակագնում՝ հայտնում են, որ Արձանագրությունում Հայաստանի Հանրապետության համար ֆինանսական նոր պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:

	Ընդունվել է ի գիտություն։





